СТЕНОГРАФСКИ БЕЛЕШКИ
од 31-та седница на Собранието на Република Македонија, одржана на 17 мај 2012 година
Седницата се одржа во Собранието на Република Македонија, сала 1, со почеток во 12,20 часот. 
Седницата ја отвори и на неа претседаваше господинот Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, Ја отворам Триесет и првата седница  на Собранието на Република Македонија. 
На   седницата  се поканети претседателот на на Република Македонија господин Ѓорѓе Иванов,  претседателот Владата на Република Македонија господинот Никола Груевски, замениците на претседателот на Владата  на Република Македонија, министрите во Владата на Република Македонија, шефовите на странските дипломатски конзуларни мисии  акредитирани во Република Македонија и други гости. 
Дозволете ми од мое и ваше име да ги поздравам присутните гости.

Имам особена чест и задоволство од името на Собранието на Република Македонија и од свое лично име да го поздравам меѓу нас претседателот на големото национално Собрание на Република Турција, господин Џемаил Чичек.
                        (аплауз)

Почитуван претседателе на големото нацинални собрание на Република Турција, господин Џемаил Чичек, ве повикувам  да му се обратите на Собранието на Република Македонија, повелете.
Џемаил Чичек: Почитуван Претседателе, ценети претставници на Република Македонија, ценето претставници на парламентот, ценети гости, 
Би сакал моето излагање да го започнам со големото задоволство што го чувствувам од тоа што за време на мојата официјална посета на Република Македонија дадена ми е можноста да се обратам на ова  ценето  Собрание. Голема гордост од ова обраќање. Ви доѓам со лубов и посебно на почитуваниот  претседател и на другите ценети пратеници кои што  сте подготвени тука да ме сослушате. Ви доѓам со љубов и почитување кон вас од  страна на членовите на  Големото национално собрание на Турција кон вас и кон народот на Македонија. За време на мојата посета уште еднаш увидов колку е силно пријателството помеѓу Република Турција и Република Македонија, колку се итензивни и искрени нашите врски и односи. За нас Македонија е една пријателска и братска земја со која имаме длабоки корени помеѓу нашите луѓе, култура и минато. Најголема динамика на нашите односи се токму тие. На чело со првиот Председател на Големото Национално Собрание на Турција Великиот Ататурк, многу од историските личности кои што имале клучна улога во оснивањето на Република Турција се по потекло се од овие краишта. Тоа што оснивачот на нашата Република, големиот државник Мустафа Кемал Ататурк го започнал своето воено образование во Битола, која што ќе ја посетиме утре, е една наша заедничка гордост. Со задоволство сакам да подвлечам дека од периодот на прогласувањето на независноста на Репулбика Македонија, нашите политички односи од ден на ден се зајакнуваат. Република Турција е првата земја која што ги призна независноста, уставното име и постоењето на Македонскиот народ. Ова е многу знашајно и голема гордост за нас.  Ова   е природен став на Турција која што му придава животно значење на воспоставувањето на долгорочниот мир и стабилност на Балканот. Чувствувам задоволство од тоа што постојните одлични политички односи со Република Македонија, со која што имаме историски, културни, традиционали и меѓучовечки врски секој ден се зајакнуваатисториски културни и други врски Македонија со која што  ги споделуваме  овие врски имаме и  извонредни поплитички врски. Овие врски се поспешуваат секој ден се повеќе и повеќе.
Парламентарната димензија на нашите билатерални односи претставува придонес кон зацрврстувањето на постојните врски помеѓу нашите земји и народи. Во овој период кога парламентарната дипломатија се здоби со нови должности, ми причинува особено задоволство што помеѓу Парламентите на Турција и Македонија, било да се работи за посети на високо ниво или пак на техничко ниво, средбите се обострани и редовни. 

Во овој процес на глобализација, нашите економски и трговски односи брзо се развиваат. Македонија, покрај процесите на глобална криза со кое се среќава светот, е земја која што успева да привлече странски инестиции. Турските претприемачи, користејки ја географската блискост се стремат да ги искористат потенцијалите на оваа земја. Во тој контекст  вложуваат напори. Турција како еден значаен трговски партнер на Македонија, заклчуно со 2011 година е земја трета по ред по висина  на странски инвестиции. Покрај нашата економска соработка, имаме интензивна соработка и на полето на одбраната. Турција, својата подршка кон Вооружените Сили на Македонија насочена кон достигнување на НАТО стандардите и со цел да нејзините офицери имаат високо ниво на образование, ќе продолжи да ја дава својата подршка и понатаму.

Република Турција, со цел придоенс кон економскиот и социјален развој на Македонија, со посредство на Турската Агенција за Обнова и Развој ТИКА, не правејки никакви разлики, дава значаен придонес кон инфраструктурни, земјделски,  образовни проекти насочени кон сите луѓе од оваа земја, како и кон зачувувањето на културното наследство на Македонија која што е заедничка оставштина на сите присутни во оваа сала. Без сомнение, помеѓу нашите земји постојат длабоки историски врски. Османлиско Турските архитектонски дела во Македонија се значаен придонес кон туристичкиот потенцијал на земјата и се извор на привлечност за Турските туристи чиј што број од ден на ден расте. 
Поради тоа, зачувувањето на овие дела во нејзините оригинални форми се од извонредно значење и од аспект на зачувување на културното наследство на Македонија. Со новите исчекори кои што ќе се направат на полето на културната соработка, верувам дека ќе се зацврстат уште повеќе нашите коренити врски. Основа на постојните пријателски односи на сите полиња помеѓу Република Турција и Република Македонија, без сомнение се нашите меѓучовечки врски.  Турските државјани од Македонско потекло и Македонските државјани од Турско потекло се најзначајниот мост на пријателство помеѓу двете земји.  Од се срце посакувам да ова пријателство и солидарност помеѓу нашите народи се развие уште повеќе. Како што знаете, Турската заедница во Македонија е трета по големина во земјата.  Турците во Македонија се еден од камен темелниците на оваа земја. Турците кои што се лојални кон својата држава и кои што живеат братски односи со другите заедници, со зачувавањето на својот јазик, културно наследство и идентитет,  придонесуваат кон богатството на Македонија. Во овој пратенички состав имате двајца пратеници кои што се од Турско потекло.  Горди сме што Турците од Македонија се претставени во ова возвишено Собрание.

Почитуван Претседателе, почитувани пратеници,

Му придаваме големо значење на што поскорешното зачленување на Република Македонија во Евроатлантските интеграции и посакуваме да се елиминираат пречките кои што стојат пред неа на тој пат.  Македонија,  верувам дека овие пречки кои што се претставени пред Македонија, сакам уште еднаш дека се несоодветни. Македонија  денес е веќе земја која што придонесува за безбедноста, која што придонесува кон мирот и стабилноста во својот регион и пошироко. Македонија, како што заслужи да биде членка на НАТО, истовремено има и заедничка иднина со Европската Унија. Многу значајно е тоа што големото мнозинство на народот на Македонија ја дава подршката за нејзино зачленување во овие институции. Турција одсекогаш сило и искрено го подржуваше зачленувањето на Македонија во НАТО, и ќе продолќи понатаму. 

Придонесот на Македонија на НАТО мисиите и операциите, на чело на онаа со ИСАФ Авганистан, со благдарност е примена од страна на сите сојузници. Македонија, повеќе од потребно ги исполни условите за зачленување во НАТО. За Турција која што е членка на НАТО од 1952 година, која што оваа институција ја гледа како основна полуга за Евроатлантската безбедност и која што искрено ја подржува политиката на отворена врата на Алијансата, не реализирањете на членството на Македонија во НАТО ја смета за едно големо  разочарување. Верувам дека Република Македонија, во најкраток рок, на начин што ќе биде прифатлив за својот народ, ќе биде членка на НАТО. Одлучната наша подршка на овој пан ќе продолжи и понатаму. Со задоволсто сме сведоци на чекорите на Македонија во правец на нејзино зачленување во ЕУ. Турција би требало да се поттикне дека и пријателитем се подржани во тој период. Турција   е една од земјите  која што најдобро ги знае и потешкотиите на овој процес. Се надевам на елиминирање на пречеките на во овој процес на зачленување на Македонија, што поскорешно започнување со прегеворите за членство и успешен крај на овој процес. Балканот кој што во светската историја и посебно на политичката сцена на Европа има клучна позиција, има посебно место во надворешната политика на Турција.Треба да се зачуваат етничките и културни различности во оваа измешана географска шир. Меѓутоа овие разлики не треба да бидат причина за поделби.
Верувам дека одсега па натаму, на Балканот неповратно ќе се втемели стабилноста и овој убав регион ќе се споменува со толеранција и мир. Македонија е една успешна земја која што во овој измешан Балкански регион ѓи надминала проблемите на етничкиот мир. Наша искрена желба е да жалосните настани прожиевани во последно време, а кои што имаат карактер да ја разнишат слогата помегу заедниците, не фрлат сенка на овие успеси. Поради тоа, сите страни треба да го дадат својот придонес кон зачувувањето на културното богатство и општествената слога во земјата.
Почитуван Претседателе, почитувани пратеници,
За непречено функционирање на парламентарниот систем, потребно е да партиите со различна политичка ориентација, проблемите ги решаават со дијалог, на начин прикладен на демократските придобивки,како што е тоа во деугите земји. Тоа е  еден од неизбежните услови со цел поспешување  на демократијата и мирот во Македонија. Дотолку повеќе што Парламентот е место каде што волјата на народот е директно и легално преставена. Оваа  особеност е посебно значајна за една земја како Македонија, која што има мултиетнички карактер. 

Парламентарната соработка ја претставува и врската помеѓу нашите народи. За време на оваа повторна посета на Македонија увидов дека ние сме претставници на братски народи кои што меѓусебе добро се познаваат и имаат духовни врски. Поради тоа,  чувствувам гордост и задоволство што имав можност да му се обратам на вашето Собрание во името на Турскиот народ. Пријателството помеѓу Турција и Македонија ќе се развие и ке се зајакне. Затоа што Турскиот и Македонскиот народ, поради нивните историски врски  се братски народи. Вам кои го претставувате народот на Македонија, на возвишеното Собрание на Македонија, го изразувам моето најдлабоко почитување.

Да живее братството помеѓу Турција и Македонија.  
Со почитување Ве поздравувам.


(аплауз)

Трајко Вељаноски: Почитуван претседателе на Големото национално собрание на  Република Турција, господин Џемаил Чичек Ви благодарам за вашето обраќање.

Констатирам дека 31-та седница на Собранието на Република Македонија  е завршена.
Благодарам.

(Седницата заврши во 12,34 часот)

